
PZAP   Paneli Zgjedhor për Ankesa dhe Parashtresa 

QNR  Qendra e Numërimit dhe Rezultateve 

SKQZ  Sekretariati i Komisionit Qendror të Zgjedhjeve 

SP   Subjekt politik 

VPNV   Votimi i personave me nevoja të veçanta 

VV   Vendvotimi 

1 Hyrje 

Në dy dekadat e fundit, pas shpalljes së pavarësisë, në Kosovë janë mbajtur një numër i 
zgjedhjeve, duke përfshirë ato për Kuvendin e Kosovës 2010, 2014, 2017, 2019 dhe 2021. 
Gjithashtu janë mbajtur edhe zgjedhjet lokale në vitin 2009, 2013, 2017 dhe 2021, si dhe disa 
zgjedhje të pjesshme për t’i plotësuar pozitat e mbetura zbrazët për Kryetar Komune.  
 
Zgjedhjet lokale dhe ato të përgjithshme treguan se pas përfundimit të numërimit në vendvotim 
dhe transferimit të materialeve në QNR, një numër i madh i vendvotimeve nuk mund të 
pranoheshin si të rregullta dhe pas procedimit të formularëve të rezultateve në sistem kishin 
rezultate të cilat matematikisht ishin të pamundshme në bazë të sistemit zgjedhor. Me qëllim të 
numërimit të saktë të preferencave për kandidat apo subjekte politike nga këto vendvotime, KQZ 
vendosi që të rinumërojë fletëvotimet nga këto vendvotime.  

Përgjatë të gjitha proceseve zgjedhore rinumërimi përmirësoi saktësinë e rezultateve por 
megjithatë shkaktoi vonesë në kohën për shpallje të rezultateve përfundimtare, përkatësisht 
certifikimin e rezultateve të zgjedhjeve.  

Trendi i numrit të rinumërimeve ndryshon varësisht nga lloji i zgjedhjeve dhe problematikat e 
shfaqura. Janë shumë faktorë që mund të jenë shkak për të qenë e nevojshme rinumërimi, 
megjithatë faktori bosht është mosrespektimi i procedurave të numërimit nga anëtarët e 
këshillave të vendvotimeve në mbarë vendin dhe mosrespektimi i procedurave të paketimit.  

Bazuar në Ligjin për Zgjedhjet e Përgjithshme, KQZ dhe PZAP mund të urdhërojë rinumërimin e 
votave në vendvotim me qëllim që rinumërimi të pasqyrojë saktësinë e rezultateve në atë 
vendvotim apo qendër të votimit  

Ky raport prezanton informatat për vendvotimet e rinumëruara të proceseve zgjedhore nga viti 
2009 deri në vitin 2021 për zgjedhjet lokale dhe ato të përgjithshme. Në raport janë pasqyruar 
dhe janë analizuar arsyet e rinumërimit sipas kategorive; a) analizimi i vendvotimeve të 
rinumëruara nga karantina, ku dërgohen kryesisht vendvotimet të cilat gjatë procesit të pranimit 
të materialit të ndjeshëm nuk mund të procesohen si të rregullta, b) analizimi i vendvotimeve të 
rinumëruara pas auditimit; ku formularët e rezultateve (FPR dhe FRK) pas futjes së dyfishtë 
shfaqin mospërputhje të cilat nuk mund të korrigjohen sipas procedurave të QNR-së dhe c) 
analizimi i vendvotimeve të rinumëruara me vendim të PZAP, si rezultat i ankesave nga subjektet 
apo kandidatët që zakonisht janë marrë pas publikimit të rezultateve përfundimtare.  

2 Metodologjia  

Raporti i analizimit të vendvotimeve të rinumëruara nga zgjedhjet 2009 – 2021 jep një pasqyrë të 
qartë të numrit të vendvotimeve të rinumëruara ndër vite dhe arsyeve që qëndrojnë prapa 
vendimmarrjes për të rinumëruara këto vendvotime. Për këtë qëllim analizimi është bërë mbi 
bazën e raporteve të rekomandimeve nga KQZ dhe vendimeve nga PZAP.  
Fillimisht analizimi i vendvotimeve nga karantina, ku janë marrë për bazë raportet për vendvotimet 
e vendosura në hapësirën e karantinës në QNR, në bazë të të cilave KQZ ka marrë vendim për 
rinumërim. Në karantinë dërgohen kryesisht vendvotimet të cilat gjatë procesit të pranimit të 
materialit të ndjeshëm nuk mund të procedohen si të rregullta për shkak të mospërputhjes së 
shiritave të sigurisë, formularët e rezultateve nuk janë të plotësuara apo KKZ në raportin e pranimit 
nuk ka evidentuar arsyet se pse kutia e votimit është e hapur dhe mungesës së ndonjë artikulli të 
ndjeshëm (FPR, FRK, LPV apo Libri i Votitimit). Si rezultat i këtyre parregullsive materialet e 
vendvotimeve (kutia e votimit dhe gjithë materialet tjera) nga ai vendvotim dërgohen në karantinë 
për hetim. Vendvotimet të cilat edhe pas hetimit nuk mund të procedohen si të rregullta, 
rekomandohet të rinumërohen. Para secilit rinumërim, QNR ka përpiluar raport me arsyet sipas 
vendvotimeve për të cilat pastaj KQZ ka marrë vendim për rinumërim. Bazuar në këto raporte janë 
paraqitur arsyet e kategorizuara dhe informatat tjera.  

 
Më tej janë analizuar raportet e rekomandimeve nga procesi i auditimit të formularëve në QNR. 
Në bazë të procedurave të QNR-së, të dhënat nga formularët e rezultateve (FPR dhe FRK) i 
nënshtrohen futjes së dyfishtë të të dhënave dhe nëse kanë mospërputhje shkojnë në auditim. 
Në rast se nuk e kalojnë auditimin, me rekomandim nga QNR-ja, KQZ merr vendim për rinumërim. 

 

Në fund janë trajtuar vendimet e KQZ-së për zbatimin e urdhëresave të PZAP për rinumërime. 
Vendvotimet e urdhëruara të rinumërohen nga PZAP vijnë si rezultat i ankesave kryesisht të 
kandidatëve. Këto vendime kryesisht janë marrë pasi KQZ të ketë kryer të gjitha proceset e 
tabulimit dhe publikimit të rezultateve për subjekte dhe kandidatë.  

3 Zgjedhjet lokale  

Zgjedhjet lokale për Kryetar Komune dhe Kuvende Komunale për here të parë pas shpalljes së 
pavarësisë dhe administrimit të pavarur të zgjedhjeve nga KQZ janë mbajtur më 15 nëntor 2009. 
Zgjedhjet janë organizuar në 36 komuna për Kryetar Komune dhe Kuvendin Komunal, më pastaj 
zgjedhjet pasuese lokale janë organizuar pas katër vitesh, përkatësisht më 3 nëntor 2013, në 38 
komunat e Republikës së Kosovës. Më tej zgjedhjet tjera lokale janë organizuar më 22 tetor 2017. 
Zgjedhjet e fundit lokale janë mbajtur më 17 tetor 2021, poashtu në 38 komuna. 

Në secilin proces zgjedhor si rezultat i problemeve të evidentuara gjatë pranimit të materialeve 
apo pasaktësive në plotësimin e formularëve të rezultateve po ashtu edhe mospërputhjeve në 
mes të votave të subjekteve me votat e kandidatëve janë rinumëruar vendvotime me vendim të 
KQZ-së (karantina dhe auditimi) si dhe vendvotimet e rinumëruara me vendim të PZAP, në bazë 
të ankesave të subjekteve apo kandidatëve. 

Tabela 1 - Të dhënat për rinumërimet në zgjedhjet lokale 

Lloji i 
zgjedhjeve 

KQZ PZAP VV të 
rinumëruara 

% e VV te 
rinumëruara Karantina Auditimi Verifikimi 

i FLK 
Krahasime 

logjike  

Lokale 2009 8 246     15 269 11.92% 
Lokale 2013 89 524     80 693 29.29% 
Lokale 2017 21 695     431 1147 45.79% 
Lokale 2021  24 43 91 254 642 1054 42.55% 

 

3.1 Zgjedhjet lokale 2009  

Zgjedhjet lokale të vitit 2009 ishin të parat që nga shpallja e pavarësisë së vendit. Në secilën prej 
36 komunave u mbajtën zgjedhjet ku votohej për Kryetarin e Komunës dhe për Kuvende 
Komunale. Zgjedhjet për Kryetar ishin sistem i thjeshtë, ku shumica e votave e përcaktonte 
fituesin. Nëse nuk kishte asnjë kandidat i cili i merrte 50% +1 votë në ditën e zgjedhjeve mbahej 
balotazhi mes dy kandidatëve me më së shumti vota. Për zgjedhjet për Kuvende të Komunave 
u përdor sistemi me lista të hapura ku votuesit mund të zgjidhnin kandidatin e tyre të preferuar 
brenda subjektit të caktuar politik  (“1:1”). Zgjedhjet lokale për Kryetar Komune dhe Kuvendin 
Komunal janë organizuar në 746 qendra të votimit me 2256 vendvotime.  

 Rinumërime nga karantina: Gjatë procesit të pranimit të materialit të ndjeshëm në QNR, 
82 vendvotime ose 3.83% e vendvotimeve nuk kanë mundur të procesohen si të rregullta 
dhe janë dërguar në karantinë për hetime të mëtutjeshme. Nga 82 vendvotime të cilat 
kanë shkuar në karantinë për shkak të parregullsive gjatë pranimit, 48 prej tyre edhe pas 

hetimeve të bëra në bazë të procedurave të QNR-së, përsëri nuk kanë mundur të 
procesohen si të rregullta. Nga tejkalimi i nivelit të tolerancës, 23 vendvotime janë 
përjashtuar nga rezultatet përfundimtare dhe 3 VPNV, ndërsa 15 vendvotime janë 
përjashtuar me vendim të KZAP, 2 vendvotime nuk kanë pasur fare vota dhe 8 vendvotime 
pas rinumërimit janë përfshirë në rezultatet përfundimtare. Arsyet kryesore që 
vendvotimet janë përjashtuar nga rezultatet përfundimtare, e për të cilat KQZ ka marrë 
vendim për t’i anuluar janë kryesisht fletëvotime më shumë se nënshkrime, fletëvotime 
të votave me kusht të përziera me votat e rregullta. 

 Rinumërime nga auditimi: Kur QNR filloi të numëronte rezultatet për Kuvende Komunale 
të secilit vendvotim, doli se në disa raste numri i votave për secilin kandidat ishte më i 
lartë se totali i votave të subjekteve të tyre politike. Kjo ishte e pamundshme në sistemin 
“1+1” si nga aspekti ligjor ashtu edhe matematikor. Gjatë procesit të auditimit të 
formularëve, janë evidentuar parregullsi apo gabime në FPR/FRK, të cilat nuk kanë 
mundur të zgjidhen sipas procedurave të QNR-së dhe si rezultat është rekomanduar 
rinumërimi i 8 vendvotimeve. Prej tyre arsyet e rinumërimeve nga auditimi ishin: 

o nga hetimi në auditim janë rinumëruar 33 vendvotime për shkak të 
mospërputhjes të votave të subjekteve me votat e kandidatëve; 

o për shkak të mungesës së FRK-së janë rinumëruar 40 vendvotime;  
o 173 vendvotime janë rinumëruar për shkak të mospërputhjeve në mes të 

votave të subjekteve dhe kandidatëve.  

Nga procesi i karantinës dhe më pastaj hetimet e këtyre vendvotimeve, një numër i madh i 
vendvotimeve është dashur të rinumërohen, mirëpo edhe pas rinumërimit, disa vendvotime 
kanë rezultuar se kanë mospërputhje mes numrit të nënshkrimeve dhe fletëvotimeve apo 
tejkalim të nivelit të tolerancës. Për shkak të numrit të madh të vendvotimeve të cilat janë 
rinumëruar dhe tejkalimit të nivelit të tolerancë +/- 3, KQZ miratoi rekomandimin e QNR-së për 
rritjen e nivelit të tolerancës/mospërputhjes në mes të fletëvotimeve në kutinë e votimit dhe 
numrit të nënshkrimeve në LPV në një vendvotim si në vijim: Niveli maksimal i tolerancës në rast 
të mospërputhjes në mes numrit të fletëvotimeve të hedhura në një vendvotim dhe numrit të 
votuesve të regjistruar në atë vendvotim do të jetë nëntë (9) plus/minus. Si rezultat i kësaj, një 
numër shumë i madh i vendvotimeve nuk janë përjashtuar dhe janë proceduar për futje të të 
dhënave.  

 Rinumërime pas vendimit të KZAP: pas publikimit të rezultateve përfundimtare, si 
rezultat i ankesave të parashtruara nga subjektet dhe kandidatët KZAP ka marrë vendim 
për rinumërimin e 15 vendvotimeve. Shihe në tabelë të bëhet KZAP 

Figura 1 - Rinumërimet për zgjedhjet lokale 2009 sipas kategorive 

 

3.2 Zgjedhjet lokale 2013 

Zgjedhjet lokale 2013 janë organizuar në 38 komunat e Republikës së Kosovës në 2366 
vendvotime. Materialet e ndjeshme nga të gjitha Komunat janë pranuar me datë 4 nëntor 2013 
përveç Komunave Mitrovicë e Veriut, Zveçan, Leposaviq dhe Zubin Potok të cilat janë pranuar 
me datë 5 nëntor. Numri i përgjithshëm i vendvotimeve të rinumëruar për këto zgjedhje ishte 
693 vendvotime apo 29.29 % e numrit të përgjithshëm të vendvotimeve.  

 Rinumërime nga karantina: Gjatë pranimit të materialit të ndjeshëm nga këto komuna, 
QNR-ja nuk ka mundur t’i procesojë si të rregullta për shkak se në të gjitha vendvotimet 
kanë munguar elementet bazë për procedimin e tyre, pra të gjitha FPR-të për Kryetar 
Komune, FPR-të dhe FRK-të për Kuvendin Komunal nuk kanë qenë të plotësuara. Në 
bazë të këtyre të gjeturave, sipas rekomandimit të QNR-së, KQZ ka marrë vendim për 
numërimin e 89 vendvotimeve nga katër Komunat e lartëcekura, ku arsyet kryesore për 
materialet në karantinë janë si vijojnë:  

o Në 8 vendvotime kanë munguar Listat Përfundimtare të Votuesve (LPV),  
o mungesë të nënshkrimeve të 15 vendvotime etj.   

 Rinumërime nga auditimi: gjate procesit të auditimit të formularëve, janë evidentuar 
parregullsi apo gabime në FPR/FRK, të cilat nuk kanë mundur të zgjidhen sipas 
procedurave të QNR-së dhe si rezultat është rekomanduar rinumërimi i 524 
Vendvotimeve:  

Rinumërime nga 
karantina 8,

3%

Rinumërime nga 
auditimi 246, 

91%

Rinumërime me 
vendim të KZAP

15, 6%

o Në 468 vendvotime është vërejtur se kandidati ka më shumë vota se subjekti andaj 
këto vendvotime janë rinumëruar. Në 310 vendvotime janë rinumëruar vetëm 
votat e subjektit politik tek i cili është paraqitë mospërputhja matematikore në 
mes të votave të subjektit dhe kandidatëve. Ndërsa rinumërim të plotë ka pasur 
në 158 vendvotime, në të cilat totali i votave për kandidatë ka qenë më i madh se 
totali i votave për subjektin politik për 3 e më shumë vota.  

o Gjithsej 56 vendvotime janë rinumëruar për shkak se gjatë auditimit është vërejtur 
se subjektet nuk kanë vota dhe kandidatët kanë vota apo anasjelltas. Ku 46 
vendvotime janë rinumërim vetëm për një subjekt politik ndërsa rinumërim të 
plotë në 10 vendvotime. 

 Rinumërime nga PZAP: në bazë të vendimit të PZAP janë rinumëruar gjithsej 83 
vendvotime. Prej tyre 12 vendvotime për Kryetar Komune në Komunën e Klinës. Ndërsa 
për Kuvendin Komunal, PZAP ka marrë vendim për rinumërimin e 71 vendvotimeve, 3 
prej të cilave janë rinumëruar më herët nga QNR. 

 

 

Figura 2 - Rinumërimet për zgjedhjet lokale 2013 sipas kategorive 

 

 

3.3 Zgjedhjet lokale 2017 

Zgjedhjet lokale janë mbajtur me 22 tetor 2017. Zgjedhjet janë organizuar në 38 komuna, në 2505 

Rinumërime nga 
karantina, 89, 

13%

Rinumërime nga 
auditimi, 524, 

76%

Rinumërime me 
vendim të PZAP, 

80, 11%

vendvotime. Në këto zgjedhje janë rinumëruar gjithsej 1147 vendvotime apo 45.79% e 
vendvotimeve në nivel vendi 

 Rinumërime nga karantina: gjatë pranimit të materialit të ndjeshëm QNR në bazë të 
procedurave nuk ka mundur t’i pranojë si të rregullta dhe janë hetuar 159 vendvotime ku 
në bazë të gjetjeve gjatë hetimit, 111 vendvotime janë proceduar si të rregullta për 
numërim. Ndërsa 21 vendvotime janë rinumëruar, nga të cilat 4 vendvotime 
janë rinumëruar pjesërisht ndërsa 17 janë rinumëruar plotësisht.  

 Rinumërime nga auditimi: Gjatë procedimit të formularëve të rezultateve FPR dhe FRK 
një numër i vendvotimeve nuk kanë mundur të procesohen si të rregullta për shkak se 
nuk kanë mundur të kalojnë auditimin. Janë 695 vendvotime të cilat janë rinumëruar për 
moskalim të filtrit të auditimit. Nga analizimi i këtyre vendvotimeve të cilat janë 
rinumëruar, rezulton se:  

o Në 469 vendvotime kishte mospërputhje matematikore mes votave të subjektit 
dhe votave të kandidatëve. Prej tyre vetëm tek një subjekt mospërputhje kishte 
në 401 vendvotime. Tek dy subjekte në 53 vendvotime. Mospërputhje tek tri 
subjekte kishte në 14 vendvotime dhe mospërputhje në 6 subjekte kishte vetëm 
në një vendvotim;  

o 52 vendvotime u rinumëruan për shkak të mospërputhjes në FPR në mes të numrit 
të fletëvotimeve të pranuara, përdorura, të vlefshme, të pavlefshme, dëmtuara 
dhe të zbrazëta;  

o 174 vendvotime u rinumëruan për shkak se subjekti kishte vota ndërsa kandidatët 
nuk kanë vota. 

 Rinumërime nga PZAP: Pas publikimit të rezultateve përfundimtare, me vendim të PZAP, 
në bazë të ankesave të kandidatëve, janë rinumëruar 431 vendvotime të rregullta dhe 3 
dengje të votave me postë. Të gjitha vendvotimet e rinumëruara ishin për zgjedhjet për 
Kuvende të Komunave.  

Për këtë proces zgjedhor, për Kryetar Komune janë rinumëruar 11 vendvotime prej tyre 3 nga 
karantina dhe 8 nga auditimi, ndërsa për Kuvende Komunale janë rinumëruar 1147 
vendvotime, prej tyre nga karantina janë rinumëruar 21 vendvotime, nga auditimi 695 
vendvotime apo dhe me vendim të PZAP 431 vendvotime 

Figura 3 - Rinumërimet për zgjedhjet lokale 2017 sipas kategorive 

 

3.4 Zgjedhjet lokale 2021 

Zgjedhjet lokale 2021 u mbajtën me datë 17 tetor 2021. Nga 2744 vendvotimet sa ishin në të 
gjithë vendin, 1054 ose 42.55% të vendvotimeve i janë nënshtruar rinumërimeve. Numri më i 
madh i rinumërimeve ishin nga zgjedhjet për Kuvende të Komunave, ku nga 1054 vendvotime të 
rinumëruara 1038 ishin për Kuvende të Komunave apo 98.4%, ndërsa vetëm 16 vendvotime ishin 
për zgjedhjet për Kryetar të Komunave.  

 Rinumërime nga karantina: Pas pranimit të materialeve nga procedimi i materialeve në 
karantinë, janë rinumëruar 24 vendvotime në 9 komuna. Arsyet e rinumërimeve: 

o Mungon FPR/FRK për Kryetar dhe Kuvend – 6 vendvotime  
o FPR/FRK, pjesërisht e plotësuar - 9 vendvotime  
o Mungojnë shiritat e kutive dhe mospërputhje - 5 vendvotime  
o Përzierje e materialeve për Kryetar dhe Kuvend – 1 vendvotim 

 
 Rinumërime gjate verifikimit të FRK-ve me FLLK: në këto zgjedhje është bërë verifikimi i 

votave të kandidatëve nga një mostrim i rastësishëm ku pas krahasimit të votave në mes 
të FRK-se dhe FLK-ve janë evidentuar mospërputhje, nga të cilat janë rinumërimin e 91 
Vendvotimeve në 24 Komuna. Arsye kryesore e mospërputhjeve ishte mosbartja e votave 
nga FLK në FRK.  

Rinumërime nga 
karantina, 21, 2%

Rinumërime nga 
auditimi, 695, 

61%

Rinumërime me 
vendim të PZAP, 

431, 37%

 Rinumërime nga auditimi: gjatë procesit të auditimit të formularëve, janë evidentuar 
parregullsi apo gabime në FPR/FRK, të cilat nuk kanë mundur të zgjidhen sipas 
procedurave të QNR-së dhe si rezultat është rekomanduar rinumërimi i 43 vendvotimeve 
nga 17 Komuna. Prej tyre Arsyet e rinumërimeve nga Auditimi: 

o Dallimi në mes të rubrikës 3 dhe 14   
o Dallimi në mes të fletëvotimeve të pranuara dhe të papërdorura  
o Paqartësi dhe mospërputhje në FPR dhe FRK  
o Dallim në votat e Subjekteve Politike  

Nga 43 vendvotimet e rinumëruara, 35 vendvotime apo 81.4% e vendvotimeve të 
rinumëruara ishin për zgjedhjet për Kuvende të Komunave, përderisa 8 vendvotime apo 
18.6 % të vendvotimeve të rinumëruara ishin për Kryetar të Komunave. Më tej gjatë 
procesimit të formularëve dhe krahasimeve logjike në sistem janë evidentuar 
mospëputhje dhe gabime pas të cilave është rekomanduar rinumërimi i 254 
vendvotimeve tjera me arsyet si vijon:  

o Kandidatët kanë më shumë vota se subjekti (180) 
o Kandidatët kanë zero Vota, ndërsa SP kanë Vota (57) 
o Subjekti ka zero vota, ndërsa kandidatët kanë Vota (17) 

 Rinumërime me vendim të PZAP - në bazë të ankesave të cilat janë parashtruar në PZAP, 
janë rekomanduar të rinumërohen 642 vendvotimeve.  

4 Zgjedhjet për Kuvendin e Kosovës  

Nga viti 2010 kur janë mbajtë zgjedhjet e para për Kuvendin e Kosovës, gjithsej janë mbajtur pesë 
procese zgjedhore. Të gjitha zgjedhjet për Kuvendin e Republikës së Kosovës ishin zgjedhje të 
parakohshme si pasojë e shpërbërjes së Kuvendit të Kosovës. Sistemi zgjedhor në të gjitha 
proceset ishte i njëjtë, ku votohet për subjektin dhe deri në 5 kandidatë të atij subjekti.  
Organizimi i zgjedhjeve është bërë brenda afatit prej 30 deri 45 ditë dhe është përcjellur me një 
numër të madh të rinumërimeve. Më së paku rinumërime kishte në zgjedhjet e mbajtura në vitin 
2014, ku janë rinumëruar 514 vendvotime përderisa më se shumti rinumërime kishte në 
zgjedhjet e vitit 2019 ku gjithsej u rinumëruan 2254 vendvotime apo 88.5 % e të gjitha 
vendvotimeve në nivel vendi.  

Tabela 2 - Të dhënat për rinumërimet në zgjedhjet për Kuvendin e Kosovës 

Lloji i zgjedhjeve KQZ PZAP 
  

Gjykata 
Supreme 

  

VV të 
rinumëruara 

% e VV te 
rinumëruara Karantina Auditimi Gabimi 

teknik 
Kuvend Kosovës 2010 19 900       919 40.31% 
Kuvend Kosovës 2014 14 449   51   514 21.65% 
Kuvend Kosovës 2017 30 395   117 23 565 22.69% 
Kuvend Kosovës 2019 10 384 453     2254 88.50% 
Kuvend Kosovës 2021 12 552   134   698 29.30% 

 

4.1 Zgjedhjet e parakohshme për Kuvendin e Kosovës 2010 

Zgjedhjet e Parakohshme për Kuvendin e Kosovës janë mbajtur më 12 dhjetor 2010, në 37 
Komuna, si një zonë zgjedhore. Në këto zgjedhje janë rinumëruar 919 vendvotime apo 40.31% e 
vendvotimeve.  
Me qëllim të përmirësimit të saktësisë së rezultateve dhe të shmangies së problemeve të 
hasura në zgjedhjet e vitit 2009, KQZ-ja miratoi procedurat që do të bënin kontroll të dyfishtë të 
formularëve të rezultateve të kandidatit me formularët e rezultateve të konsoliduara (totalin e 
partive) – për herë të parë në përvojën e Kosovës me lista të hapura. 
  

 Rinumërime nga karantina: Gjatë pranimit të materialit zgjedhor në karantinë janë 
dërguar 43 vendvotime, pasi që nuk kanë mundur të pranoheshin si të rregullta për shkak 
të arsyeve si:  

o Formularët e rezultateve të paplotësuara  
o Mospërputhje e shiritave të sigurisë  
o nuk ka arsye në raportin e pranimit për hapjen e kutisë apo ndërrimin e shiritave 
o Mungon LPV  
o Mungon FR 

Pas hetimit që është bërë, rezultoi se për disa vendvotime nuk kanë mundur të 
eliminohen parregullsitë dhe nga karantina janë rinumëruar 19 vendvotime. Arsyet për 
rinumërim janë FPR e paplotësuar, mospërputhje mes FPR dhe FRK dhe mungon FPR. 

 
 Rinumërime nga auditimi: Kur formularët e rezultateve u proceduan në QNR dolën në 

pah problemet në vendvotime ku një numër i madh i formularëve të rezultateve 
dështonin gjatë auditimit. Në fund, mbi 50% të vendvotimeve nuk e kalonin procesin e 
auditimit. Derisa procesi i auditimit i zgjodhi disa gabime të zakonshme që ishin bërë nga 
anëtarët e KVV-ve (ngatërrimi mes fletëvotimeve të pavlefshme dhe të dëmtuara; të 
fletëvotimeve të papërdorura dhe të zbrazëta; gabime të thjeshta matematikore, etj.), 
pjesa më e madhe e vendvotimeve nuk mund të përfshiheshin në rezultate. Arsyeja 
kryesore ishte mospërputhja mes të votave të kandidatëve dhe subjekteve të tyre.  
QNR-ja u udhëzua nga KQZ-ja t’i rinumëronte fletëvotimet e këtyre vendvotimeve në 
mënyrë që ato të mund të përfshiheshin në rezultatet përfundimtare. Ky proces mori 
rreth 20 ditë, prej fundit të dhjetorit e deri në fillim të janarit të vitit 2011. Në ndërkohë 
votimi u përsërit në tri komuna më 9 janar, rezultatet e të cilave shkaktonin vonesa në 
rinumërimin e vendvotimeve të cilat nuk e kishin kaluar procesin e auditimit. Përveç 
kësaj, Mitrovica shkoi në rivotim më 23 janar. Përsëri, dështimi për t’i numëruar si duhet 
rezultoi në rinumërim para se të mund të përmblidheshin rezultatet përfundimtare. 
Problemi më i madh i cili ishte shfaqur gjatë procesimit të dhënave nga formularët e 
rezultateve, ishte mospërputhja e votave të subjekteve me votat e kandidatëve. Për këtë 
arsye 760 vendvotime nuk kanë mundur të kalojnë auditimin për shkak të 
mospërputhjeve matematikore. 

o Mospërputhje në FPR 
o Shuma e votave për kandidatë e kalon për pesë herë shumën e votave për 

subjektin politik 
o Një kandidat ka marrë më shumë vota se subjekti politik 
o Subjekti politik nuk ka fituar vota, kurse kandidatët kanë vota 

Rivotimi në Komunën e Deçanit, Gllogocit, Skenderajt dhe në dy QV në Lipjan dhe një QV në 
Malishevë janë organizuar më 9 janar 2011. 
Për shkak të mospërputhjeve mes fletëvotimeve dhe nënshkrimeve në LPV 5 vendvotime janë 
anuluar me vendim të KQZ-së dhe të njëjtat nuk u përfshinë në rezultate. 
Edhe në rivotim, arsyet janë pothuajse të njëjta, sepse vendvotimet nuk mund të kalonin procesin 
e auditimit dhe 92 vendvotime u rinumëruan nga rivotimit i datës 9 janar 2011. 
Përveç këtyre rasteve të theksuara më lartë, QNR ka identifikuar një numër të lartë të 
fletëvotimeve të paplotësuara dhe të pavlefshme të shënuara në FPR-të e vendvotimeve që kanë 
shkuar në Rivotim me datën 9 Janar 2011. 

Për këtë arsye, sipas rekomandimit të QNR-së, me vendim nga KQZ, janë rinumëruar 12 
vendvotime, në mënyrë që të vërtetohet vlefshmëria e të dhënave të shënuara në FPR. 
Rivotimi në Komunën e Mitrovicës së Jugut është bërë më 23 janar 2010, ku nga ky proces në 
karantinë janë dërguar 2 vendvotimet të cilat për shkak të mospërputhjeve nga hetimi në 
Karantinë, me vendim të KQZ-së janë rinumëruar. Ndërsa nga procesi i auditimit për arsyet e 
njëjta 36 vendvotime janë rinumëruar. 
 

 

Figura 4 - Rinumërimet për zgjedhjet për Kuvend të Kosovës 2010 sipas kategorive 

 

4.2 Zgjedhjet e parakohshme për Kuvendin e Kosovës 2014 

Zgjedhjet e parakohshme për Kuvendin e Kosovës janë mbajtur më 8 qershor 2014, në 38 
Komuna dhe 2374 vendvotime. Në këto zgjedhje janë rinumëruar 514 vendvotime apo 21.65 % 
e vendvotimeve.  

 Rinumërime nga karantina: në karantinë kanë qenë 36 vendvotime për shkak të 
mospërputhjeve gjatë procesit të pranimit. QNR ka hetuar vendvotimet dhe prej tyre 22 
janë procesuar si të rregullta dhe 14 vendvotime janë rinumëruar. Parregullsitë të cilat u 
hasën gjatë procesit të pranimit janë 

o Mospërputhje e shiritave të sigurisë  
o Formularët e rezultateve të paplotësuara  
o Ndërhyrje në FPR  
o Mungon FRK 

Rinumërime 
nga karantina, 

19, 2%

Rinumërime 
nga auditimi, 

900, 98%

 Rinumërime nga auditimi - gjatë procesimit të Formularëve të Rezultateve (FPR dhe FRK) 

në bazën e të dhënave, një numër i Formularëve të Rezultateve nuk kanë kaluar auditimin 
dhe sikur në proceset tjera dhe është rekomanduar të rinumërohen 449 vendvotime. 
Arsyet për rekomandimin e rinumërimeve ishin:  

o Mospërputhjeve në mes të votave të subjekteve dhe kandidatëve kur kandidatët 
kanë vota më shumë se subjekti dhe  

o Subjekti ka vota dhe kandidatët nuk kanë vota dhe anasjelltas. 

 Rinumërime pas vendimit të PZAP: pas shpalljes së rezultateve përfundimtare PZAP ka 
urdhëruar të rinumërohen 51 vendvotime. Në 38 vendvotime rinumërimi është bërë 
vetëm për kandidatët ankesa e të cilëve është miratuar nga PZAP, ndërsa për 13 
vendvotime është bërë rinumërimi për të gjitha subjektet dhe kandidatët.  

 

 

Figura 5 - Rinumërimet për zgjedhjet për Kuvend të Kosovës 2014 sipas kategorive 

 
Në këto zgjedhje dy vendvotime nuk janë përfshirë në rezultate përfundimtare për shkak të 
tejkalimit të nivelit të tolerancës. 
 

Rinumërime nga 
karantina, 14, 3%

Rinumërime nga 
auditimi, 449, 87%

Rinumërime me 
vendim të PZAP, 

51, 10%

4.3 Zgjedhjet e parakohshme për Kuvendin e Kosovës 2017 

Zgjedhjet e parakohshme janë mbajtur më 11 qershor 2017 në 38 Komuna dhe 2490 vendvotime. 
Në këto zgjedhje janë rinumëruar 565 vendvotime apo 22.69% e vendvotimeve. 

 Rinumërime nga karantina: Gjatë pranimit të materialit të ndjeshëm një numër i 
vendvotimeve nuk kanë mundur të pranohen si të rregullta për shkak se nuk janë 
respektuar procedurat e pranim-dorëzimit. Rastet më të shpeshta kanë qenë kryesisht: 
ndërrimi i shiritave, rastet më të shpeshta që janë evidentuar gjatë pranimit të materialit 
të ndjeshëm janë ndërrimi i shiritave të sigurisë, që do të thotë se nuk është respektuar 
procedura edhe pse shiritat janë ndërruar, nuk janë evidentuar askund në raportin e 
Pranimit. KKZ nuk ka pasur arsyetim për ndërrimin e shiritave. Pas hetimit nuk është 
vërejtur ndonjë parregullsi dhe në bazë të vendimit 30 vendvotime janë rinumëruar, për 
arsyet si vijon:   

o Mungon FRK  
o FRK-të ishin të paplotësuar  
o Formularët e rezultateve ishin të plotësuar pjesërisht  

 
 Rinumërime nga auditimi: Gjatë procesimit të Formularëve të Rezultateve në futjen e të 

dhënave, një numër i vendvotimeve është evidentuar mospërputhje në Formularët e 
Rezultateve në mes të votave të me votat e subjekteve ku është rekomanduar rinumërimi 
i 395 vendvotimeve.   

o Mospërputhje e votave të kandidatëve me votat e subjektit  
 Mospërputhje e votave të kandidatëve vetëm të një (1) Subjekti 
 Mospërputhje e votave të kandidatëve te dy (2) Subjekte  
 Mospërputhje e votave të kandidatëve te tri (3) Subjekte 

o Mospërputhje në Formular të Rezultateve (ngatërrim i rubrikave)  
 

 Rinumërime pas vendimit të PZAP: pas publikimit të rezultateve përfundimtare, si 
rezultat i ankesave të parashtruara nga subjektet dhe kandidatët PZAP ka marrë vendim 
për rinumërimin e 117 vendvotimeve. 
 

 Rinumërime pas vendimit të Gjykatës Supreme: pas vendimeve të PZAP si rezultat i 
ankesës nga një kandidat, Gjykata Supreme e ktheu çështjen për rishqyrtim nga PZAP, e 
cila pjesërisht e miratoi ankesën, duke urdhëruar KQZ-në që të bëjë rinumërimin në 23 
vendvotime vetëm për subjektin politik KNRP. 

Figura 6 - Rinumërimet për zgjedhjet për Kuvend të Kosovës 2017 sipas kategorive 

 

4.4 Zgjedhjet e parakohshme për Kuvendin e Kosovës 2019 

Zgjedhjet e Parakohshme për Kuvendin e Kosovës janë mbajtur më 6 tetor 2019. Zgjedhjet janë 
organizuar në 38 Komuna dhe 2547 vendvotime. Këto zgjedhje shënojnë numrin më të madh të 
rinumërimeve ku gjithsej janë rinumëruara 2254 vendvotime apo 88.50% e vendvotimeve në 
nivel vendi. 

 Rinumërime nga karantina: Gjatë pranimit të materialit të një numri të vendvotimeve nuk 
kanë mundur të pranohen si të rregullta për shkak të mos respektimit të procedurave të 
paketimit. Në karantinë kanë qenë gjithsejtë 101 vendvotime të cilat QNR në bazë të 
procedurave nuk ka mundur t’i pranojë si të rregullta. Nga karantina janë hetuar 30 raste dhe 
në bazë të gjetjeve pas hetimit në QNR vetëm 10 janë rekomanduar nga KQZ për rinumërim. 

 Rinumërime nga auditimi: gjatë procesit të auditimit të formularëve, janë evidentuar 
parregullsi apo gabime të cilat kanë rezultuar me rekomandim për rinumërim të gjithsej 837 
vendvotimeve.  

o Në 457 vendvotime në auditim fillimisht janë rinumruar 304 vendvotimeve për shkak të 
gabimit teknik në FPR dhe si rrjedhojë edhe votat e subjekteve politike janë bartur tek 
subjektet tjera.  

Rinumërime nga 
karantina, 30, 5%

Rinumërime nga 
auditimi, 395, 70%

Rinumërime me 
vendim të PZAP, 

117, 21%

Rinumërime me 
vendim të Gjykatës 

Supreme, 23, 4%

o Ndërsa mospërputhje në mes votave të subjekteve me votat e kandidatëve, kishte në 
380 vendvotime të cilat janë rinumëruar. Nga të gjeturat në të dhënat e formularëve të 
rezultateve (FPR dhe FRK) dhe nga krahasimi i votave të subjekteve me votat e 
kandidatëve rezulton se tek të gjitha këto raste kandidatët kanë më shumë vota se 
subjekti. Këto vendvotime i janë nënshtruar rinumërimit të plotë. 

 Rinumërime pas vendimit të PZAP: pas publikimit të rezultateve përfundimtare, si rezultat i 
ankesave të parashtruara nga subjektet dhe kandidatët kryesisht në lidhje me bartjen votave 
për shkak të lëshimit në FPR, PZAP ka marrë vendim për rinumërimin e 1407 vendvotimeve.  

 

Figura 7 - Rinumërimet për zgjedhjet për Kuvend të Kosovës 2019 sipas kategorive 
 

4.5 Zgjedhjet e parakohshme për Kuvendin e Kosovës 2021 

Në zgjedhjet për Kuvendin e Kosovës 2021, nga 2382 vendvotime gjithsej sa ishin 698 vendvotime 
janë rinumëruar ose 29.60%. Arsyet e rinumërimeve janë dhënë si vijon:  

 Rinumërime nga karantina: Gjatë pranimit të materialeve në QNR, në disa vendvotime janë 
vërejtur mangësi në materialet e vendvotimeve, ku 12 vendvotime ishte e pamundur të 
procedoheshin më tutje për shkak të problemeve të cilat u rekomanduan nga QNR dhe KQZ 
morri vendim që të rinumëroheshin. Arsyet për rinumërimin e vendvotimeve nga karantina 
ishin: 
o Mungon FPR/FRK për Kryetar dhe Kuvend - 3 vendvotime  
o FPR/FRK të paplotësuara apo pjesërisht e plotësuar - 4 vendvotime  
o FPR/FRK të panënshkruara nga anëtarët apo kryesuesi i KVV-së - 3 vendvotime  

Rinumërime nga 
karantina, 10, 1%

Rinumërime nga 
auditimi, 837, 37%Rinumërime me 

vendim të PZAP, 
1407, 62%

o Mungojnë shiritat e Kutive dhe mospërputhje - 2 vendvotime  

 Rinumërime nga auditimi: gjatë procesit të auditimit të formularëve janë evidentuar 
parregullsi apo gabime ne FPR/FRK, të cilat nuk kanë mundur të zgjidhen sipas procedurave 
të QNR-së dhe si rezultate është rekomanduar rinumërimi i 494 vendvotimeve. Prej tyre 
Arsyet e rinumërimeve nga Auditimi: 

o Në janë 35 vendvotime nuk kanë mundur të kalojnë auditimin, për shkak të bartjes së 
votave gabimisht,  

o Në 6 vendvotime rezultatet janë të paqarta,  
o Në 370 vendvotime në të cilat një kandidat ka më shumë vota se subjekti dhe në raste 

të caktuara kandidati dhe gjithë kandidatët e një subjekti kanë më shumë vota se 
subjekti.  

o Në 83 nuk janë shënuar votat tek subjekti ndërsa tek kandidati po apo kandidatët kanë 
vota dhe subjektet jo. 

 
 Rinumërime pas vendimit të PZAP: pas publikimit të rezultateve përfundimtare, si rezultat 

i ankesave të parashtruara nga subjektet dhe kandidatët PZAP ka marrë vendim për 
rinumërimin e 134 vendvotimeve.  

Pra, ashtu sikurse është paraqitur në grafikun e mëposhtëm numri më i madh i vendvotimeve të 
rinumëruara është për shkak të rekomandimit nga QNR pas procesit të futjes së të dhënave, 
respektivisht moskalimit të filtrit të audimitit të formularëve.  

 

Figura 8 - Rinumërimet për zgjedhjet për Kuvend të Kosovës 2021 sipas kategorive 

Rinumërime nga 
karantina, 12, 2%

Rinumërime nga 
auditimi, 552, 

79%

Rinumërime me 
vendim të PZAP, 

134, 19%

Komuna e cila prinë më numrin më të madhe të vendvotimeve të rinumëruara është komuna e 
Mitrovicës së Jugut me 72 vendvotime të rinumëruara apo 75.79 % e vendvotimeve në nivel të 
komunës. Ndërsa komunat të cilat nuk kanë pasur rinumërim janë komunat: Partesh, Zveçan dhe 
Mamushë.  

Tabela 3 - Rinumërimet sipas 
komunave për zgjedhjet për 

Kuvendin e Kosovës  2021Komuna 
Vendvotimet 

Vendvotimet e 
Rinumëruara 

Përqindja e 
rinumërimeve 

01. DEÇAN 48 21 43.75% 
02. GJAKOVË 135 47 34.81% 
03. GLLOGOVC 69 16 23.19% 
04. GJILAN 118 26 22.03% 
05. DRAGASH 56 8 14.29% 
06. ISTOG 59 11 18.64% 
07. KAÇANIK 46 7 15.22% 
08. KLINË 59 12 20.34% 
09. FUSHË KOSOVË 48 14 29.17% 
10. KAMENICË 50 10 20.00% 
11. MITROVICË E JUGUT 95 72 75.79% 
12. LEPOSAVIQ 25 11 44.00% 
13. LIPJAN 78 22 28.21% 
14. NOVOBËRDË 22 7 31.82% 
15. OBILIQ 34 8 23.53% 
16. RAHOVEC 75 24 32.00% 
17. PEJË 122 47 38.52% 
18. PODUJEVË 105 30 28.57% 
19. PRISHTINË 228 64 28.07% 
20. PRIZREN 217 73 33.64% 
21. SKENDERAJ 74 42 56.76% 
22. SHTIME 34 6 17.65% 
23.SHTËRPCË 18 7 38.89% 
24. SUHAREKË 83 19 22.89% 
25. FERIZAJ 134 16 11.94% 
26. VITI 62 14 22.58% 
27. VUSHTRRI 92 23 25.00% 
28. ZUBIN POTOK 14 5 35.71% 
29. ZVEÇAN 12 0 0.00% 
30. MALISHEVË 70 20 28.57% 
31. JUNIK 6 1 16.67% 
32.MAMUSHË 5 0 0.00% 
33. HANI I ELEZIT 11 2 18.18% 
34. GRAÇANICË 31 7 22.58% 

35.RANILLUG 10 2 20.00% 
36. PARTESH 7 0 0.00% 
37. KLLOKOT 7 2 28.57% 
38. MITROVICË E VERIUT 23 9 39.13% 

5 Krahasimi i rinumërimeve 

Nga të dhënat për secilin proces zgjedhor rezulton se nga viti 2009 deri në vitin 2021 mesatarisht 
janë rinumëruar rreth 36,89 % e vendvotimeve. Numri më i madh i rinumërimeve është në 
zgjedhjet për Kuvendin e Kosovës 2019 ku janë numëruar 2254 vendvotime.  
 

 

Figura 9 - Trendi i rinumërimeve për të gjitha zgjedhjet nga viti 2009 deri më 2021 

 
Në zgjedhjet lokale mesatarja e rinumërimeve është 32,39 %. Numri më i vogël i rinumërimeve 
ishte në zgjedhjet lokale të vitit 2009. Megjithatë kjo nuk është pasqyrë tërësisht e saktë për 
shkak të rritjes së nivelit të tolerancës për këto zgjedhje nga +/- 3 në +/-9. Ndërkaq numri më i 
madh i rinumërimeve ishte në zgjedhjet lokale të vitit 2017 ku u rinumëruan 1147 vendvotime 
apo 45.79% e vendvotimeve në nivel të vendit.  

Figura 10 - Trendi i rinumërimeve për zgjedhjet lokale 2009 - 2021 

 
Në zgjedhjet për Kuvendin e Kosovës, numri më i vogël i rinumërimeve është në zgjedhjet e vitit 
2014 përderisa numri më i madh i rinumërimeve është në zgjedhjet e vitit 2019 ku u rinumëruan 
2254 vendvotime apo 88.5 % e të gjitha vendvotimeve.  

 

Figura 11 - Trendi i rinumërimeve për zgjedhjet për Kuvend të Kosovës 2010 - 2021 

Nga analiza e vendvotimeve të rinumëruara vërehet se numri më i madh i vendvotimeve të 
rinumëruara janë me vendim të KQZ-së pas rekomandimeve të QNR-së, materialet e të cilave 
vendvotime nuk kanë mundur të procesohen si të rregullta dhe të dhënat e rezultateve ishin të 
pasakta apo të paplotësuara.  

 

Figura 12 - Rinumërimet për të gjitha zgjedhjet nga viti 2009 deri më 2021 sipas kategorive 

KQZ në të gjitha këto procese zgjedhore para shpalljes së rezultateve përfundimtare ka marrë 
vendim për rinumërimin e 5213 vendvotimeve. Me vendim të PZAP janë rinumëruar 2877 
vendvotime dhe me vendim të Gjykatës Supreme 23 vendvotime. 

6 Përfundime  

Nga të dhënat e pasqyruara në këtë raport mund të konkludohet se rinumërimi është njëra ndër 
problematikat kryesore të administrimit të zgjedhjeve në Kosovë.  
Numri i madh i vendvotimeve të rinumëruara për pasojë ka zvogëlimin e besimit në rezultate dhe 
vonesën e publikimit të rezultateve përfundimtare, përkatësisht certifikimit të rezultateve të 
zgjedhjeve  
Arsyet e rinumërimeve si burim kanë mosrespektimin e procedurave gjatë numërimit në 
vendvotim dhe në disa raste gjatë pranimit të materialeve në KKZ. Por është evidente se lëshimet 
teknike në formularët apo probleme të ngjashme mund të kenë efekt në rritjen e numrit të 
vendvotimeve të rinumëruara.  
 
a) Nga të gjeturat që lidhen me materialet të cilat dërgohen në karantinë janë evidentuar një 

varg parregullsive, siç janë: 
 Ndërrimi i shiritave të sigurisë - që do të thotë se nuk është respektuar procedura, pra 

edhe pse shiritat janë ndërruar, nuk janë evidentuar askund në raportin e pranimit. KKZ 
nuk e ka evidentuar arsyetimin në formularin përkatës.   

 Mungesa e materialeve të ndjeshme së bashku me kutinë e votimit:  
o Mungon Lista Përfundimtare e Votuesve.  
o Mungon formulari i rezultateve (FPR dhe/apo FRK) 
o Mungon Libri i votimit  

 Formularët e rezultateve (FPR dhe FRK) nuk janë nënshkruar nga anëtarët e KVV 
 Në LVK janë të shënuar emrat e personave që kanë votuar por nuk kanë nënshkrime që 

do të thotë se nuk është respektuar procedura e votimit me kusht.  
 Emrat e personave që kanë votuar me kusht janë të shënuar në Librin e Votimit por pa

 nënshkrime.  
 Nuk përputhet numri i ZFK me nënshkrimet në LVK.  
 Në LVK nuk ka të shënuar asnjë votues me kusht.  
 Mosshënimi i saktë i kodit të vendvotimit të rregullt, dyfishtë dhe VPNV.  

 
b) Nga të gjeturat që lidhen me formularët e rezultateve të cilat rinumërohen nga auditimi janë 

evidentuar disa parregullsi siç janë: 
 Kandidati/tët ka/në më shumë vota se subjekti politik 
 Subjektet politike nuk kanë vota dhe kandidatët kanë vota 
 Subjektet politike kanë vota dhe kandidatët nuk kanë vota 
 Nuk janë plotësuar formularët e rezultateve, ku në disa raste FPR është plotësuar 

ndërsa FRK është plotësuar pjesërisht.   

7 Rekomandime 

Me qëllim të zvogëlimit të numrit të rinumërimeve janë dhënë rekomandimet si vijon: 

a) Rishikimi dhe modernizimi i përmbajtjes dhe moduleve të trajnimit – që përfshinë 
rishikimin dhe përmirësimin e moduleve të trajnimit për sesionet e numërimit dhe paketimit 
të materialeve zgjedhore. Aplikimi i metodologjive më të avancuara të trajnimit me 
platforma digjitale, siç janë : e-mësimet, video-animacione për procedurat e votimit, 
numërimit dhe paketimit në VV; procedurat e VPNV dhe Procedurat e Pranim dorëzimit të 
materialeve zgjedhore nga KVV në KKZ dhe QNR. 

i. Gjatë trajnimit t’i kushtohet rëndësi numërimit dhe paketimit të materialit 
(sesion rifreskues). Për këto dy veprime mund të dizajnohet një fletushkë e 
thjeshtë me hapa të qartë që duhet ndjekur (listë e kontrollit).  

 
b) Thjeshtësimi i formularëve të rezultateve – duhet të bëhet përpjekje në thjeshtësimin e 

formularëve të rezultateve marrë parasysh që një numër i problemeve në auditim 
shkaktohen nga pasaktësia e plotësimit të formularëve si rezultat i kompleksitetit të 
formularit. 
 

c) Shqyrtim i mundësive për numrimin e votave të kandidatëve – marrë për bazë që 
problemet më të mëdha janë evidentuar në numërimin dhe plotësimin e formularëve të 
rezultateve të kandidatëve, të shqyrtohen opsione alternative për numërimin e votave të 
kandidatëve skurse mund të jetë numërimi në komuna.   
 

d) Kontrolli i kualitetit të formularëve dhe materialeve zgjedhore – para mbajtjes së 
zgjedhjeve dhe shtypjes/përgatitjes së formularëve të rezultateve të njëjtit të kontrollohen 
në mënyrë që të evitohen pasaktësi në të dhënat e subjekteve, kandidatëve apo problemet 
tjera teknike dhe të harmonizohen me përmbajtjen e trajnimeve.  
 

e) Auditimi dhe kontrolli i rastësishëm – të vazhdohet të aplikohet si procedurë standarde 
metoda e krahasimit të votat të shënuara në FRK me votat në FLK në masën së paku 10% të 
vendvotimeve për secilën Komunë sipas metodës së rastësishme. Kjo e përmirëson saktësinë 
dhe jep një pasqyrë të mospërputhjeve të mundshme të vendvotimeve. 

 
 

 

 

 


